
Stjórnarskrárnefnd Alþingis 
Geir H. Haarde formaður
Hér með vísast til bréfs yðar til Mannréttindaskrifstofu íslands, dagsettu þann 27. 
desember 1994, þar sem óskað er umsagnar Mannréttindaskrifstofunnar um frumvarp ti! 
stjórnskipunarlaga um breytingu á stjórnarskrá lýðveldisins íslands, nr. 33/1944, með síðari 
breytingum, 297. mál (mannréttindaákvæði).
Stjórn Mannréttindaskrifstofu íslands hefur tekið málið fyrir á þremur fundum sem 
eingöngu hafa snúist um áðurnefnt frumvarp og meðfylgjandi greinargerð og hafa ýmsar 
athugasemdir komið fram við hvorutveggja. Næsti fundur stjómar Mannréttindaskrifstof- 
unnar um málið er boðaður þann 21. janúar næstkomandi og er þess þá að vænta að fyrir 
liggi hvenær hægt verði að ljúka athugasemdum þeim sem stjórnin vill koma á framfæri 
við Stjórnarskrárnefnd Alþingis.
Með vísan til samtals við yður fyrst þann 13. janúar síðastliðinn og síðan þann 16. sama 
mánaðar áskilur Mannréttindaskrifstofan sér lengri frest en veittur hefur verið til að koma 
athugasemdum sínum á framfæri við stjórnarskrámefnd. Stjórnin vonast til að geta komið 
þeim í réttar hendur ekki síðar en 31. janúar 1995.
Með bréfi þessu óskar stjórn Mannréttindaskrifstofu íslands eftir fundi með 
stiórnarskrárnefnd Alþingis hið fyrsta. Stiórnin telur að slíkur fundur geti verið gagnlegur 
fyrir framgang málsins þó að fuílmótaðar athugasemdir hennar liggi ekki fyrir.

